
Bundan başqa, rayonda 16 meqavat 
gücündə yeni elektrik stansiyası açılıb. 
Piran-Hamarat-Vijaker yolu istismara 
təhvil verilib ki, bununla da Lerikin 
kəndləri 88 faizi müasir yollarla əhatə 
edilib. Prezidentin səfəri çərçivəsində 
Lerik şəhərində Bayraq muzeyi, Heydər 
Əliyev Fondunun təşəbbüsü ilə inşa 
olunmuş körpələr evi–uşaq bağçası da 
istifadəyə verilib. 

Ötən il Əmək və Əhalinin Sosial 
Müdafiəsi Nazirliyi tərəfindən Qarabağ 
müharibəsi əlilləri və şəhid ailələri üçün 
14, Fövqəladə Hallar Nazirliyi tərəfindən 
təbii fəlakət nəticəsində yaşayış evləri 
qəzalı vəziyyətə düşmüş vətəndaşlar 
üçün 30 fərdi yaşayış evi inşa edilib. 
Yeni il ərəfəsində Lerik şəhərində inşası 
başa çatdırılmış 48 mənzilli, 4 mərtəbəli 
yeni yaşayış binasında tam təmirli 
və fərdi istilik sistemi olan mənzillər 
vətəndaşlara verilib. 56 kilometrlik 
Lənkəran-Lerik və 22 kilometrlik Lerik-
Şinəband-Orand-Nuravud-Zərdəbərə 
avtomobil yolunun tikintisi başa çat-
dırılıb. Monidigah və Lüləkəran kənd 
sakinlərinin müraciətləri nəzərə alınaraq 
2,5 kilometrlik Blaband-Monidigah və 
Lüləkəran kəndinə gedən 1,5 kilometrlik 
yolun asfaltlaşdırılması həyata keçirilib.

Bu il Qarabağ müharibəsi əlilləri və 
şəhid ailələri üçün 28 ev tikilir. İlin sonu-
na qədər daha 30 belə ev inşa olunacaq. 
Fövqəladə Hallar Nazirliyi tərəfindən isə 
daha 6 ev tikilməkdədir.

Ölkə başçısının qayğı və diqqəti 
ilə artıq rayonun 53 yaşayış məntəqəsi, 
o cümlədən son vaxtlarda Peştətük, 
Vizəzəmin və Cəngənəvud kəndləri 
tam qazlaşdırılıb. Hazırda rayon üzrə 
daha 10 yaşayış məntəqəsinə “mavi 
yanacaq” verilməsi nəzərdə tutulur. 

Artıq Bibiyanı, Kornədi və Sipyərevon 
kəndlərində bu yöndə işlər gedir. Şəhərin 
10-dan çox küçəsi asfaltlaşdırılıb. Rayon 
sakinlərinin ən çox istirahət etdiyi Ni-
zami küçəsindəki mərkəzi park yenidən 
qurulub, orada müasir oturacaqlar, 
işıqlandırma sistemi quraşdırılıb, Həzi 
Aslanov, Elmar Qarayev küçələrində 
yüzlərlə metrlik istinad divarı inşa edilib. 

İndi şəhərin əksər küçə və dalanları 
işıqlandırılır. Asfaltlaşdırma, su arxlarının 
qurulması və digər abadlıq-quruculuq 
işləri ardıcıl aparılır. 

“Relax” turizm istirahət mərkəzində 
dəyəri 1 milyon 280 min manat olan yeni 
otellər, Piran kəndində yanacaqdoldurma 
məntəqəsi inşa edilib. Çayrud kəndində 
görülən abadlıq işləri əvvəlki illərdə 
rayon ərazisində görülənlərdən miqyasca 
fərqli olub. Sakinlər, yurdun vətənsevər 
övladları da abadlıq tədbirlərində 
yaxından iştirak edirlər. Soru kənd 

qəbiristanlığının mişar daşları ilə 
hasarlanması, ətrafının abadlaşdırılması, 
Rvarud kənd sakinlərinin dəstəyi ilə 
Monidigah-Rvarud avtomobil yolunda 
təmir-bərpa işləri aparılması bu 
sıradandır.

Ötən ilin dekabrında Orand kənd tam 
orta məktəbinin 180 yerlik yeni binası 
istifadəyə verilib. Ümumiyyətlə, dövlət 
proqramlarına müvafiq olaraq, son 15 
ildə Lerikdə 70-dən çox məktəb binası 

tikilib və əsaslı təmir edilib. Ərazinin 
Vizəzəmin, Hamarmeşə, Bibiyanı, Almu, 
Sivəkəran və Sipyəreqon kəndlərində 
tikilmiş yeni məktəb binalarının, Almu 
və Təbrizli kəndlərinə gedən avtomobil 
yollarında yeni körpülərin, Cəngənəvud 
kəndində Ağsaqqallar evinin, Vizəzəmin 
kəndində yeni ATS və poçt binalarının 

tikilməsi, Almu, Bıbiyani və Peştətük 
kəndlərində elektron ATS-lərin quraşdı-
rılaraq istifadəyə verilməsi diqqətəlayiq 
tədbirlərdəndir. 

Dövlətin nəzərdə tutduğu infrastruk-
tur layihələr rayonda icra hakimiyyətinin 
başçısı Rövşən Bağırovun gündəlik 
nəzarəti, diqqəti ilə həyata vəsiqə qazanır. 
Təkcə ötən il Təhsil Nazirliyinin sifarişi 
ilə 620 şagird yerlik 11 modul tipli, 
Orand və Əvilə kəndlərində 180 şagird 
yerlik yeni məktəb binalarının tikintisi 
başa çatdırılıb, hazırda 120 şagird yerlik 

10 modul tipli və hər biri 180 şagird yer-
lik Siyov (Heydər Əliyev Fondunun sifa-
rişi ilə) və Burkandil kəndlərində (dövlət 
hesabına) tam orta məktəblərinin tikintisi 
davam etdirilir. Lerik şəhər V.İbrahimov 
adına inteqrasiya təlimli internat tipli 
gimnaziyanın tədris korpusunda əsaslı 
təmiri işləri həyata keçirilir, müasir 
tələblərə cavab verən yeni yataqxananın 
tikintisi aparılır. Heydər Əliyev Fondu-
nun sifarişi ilə podratçı təşkilat tərəfindən 
Piran kəndində 75 yerlik uşaq bağçasının 
tikintisi sona yetib. Noda kəndində inşa 
edilmiş 50 yerlik uşaq bağçası da tezliklə 
istifadəyə veriləcək. 

Bu gün Lerikdə həyatın nəbzini düz-
gün tutmaq üçün konkret əməli tədbirlər 
görülür. Rayon icra hakimiyyəti 
rəhbərliyinin vaxtaşırı videokonfranslar 
formatında iclasları, onlayn qəbulları 
keçirilir, COVID-19 pandemiyasının 
yayılmasının qarşısını almaqdan ötrü 
zəruri addımlar atılır, əhalinin qay-
ğı uman təbəqəsinə yardımlar edilir, 
zəruri maarifləndirici tədbirlər həyata 
keçirilir. Elə videokonfrans şəklində 

keçirilmiş son müşavirədə mövcud 
sanitar-epidemioloji vəziyyət müzakirə 
olunub və inzibati-ərazi dairəsi üzrə 
nümayəndələrə müvafiq tapşırıqlar 
verilib. Koronavirusla mübarizə naminə 
mobil könüllü qrupların fəaliyyəti də 
əhalinin rəğbətini qazanıb. Xəstəliyə 
qarşı ayıq-sayıqlıq göstərilməsinin 
nəticəsidir ki, rayonda yoluxma halları 
minimal saydadır.

Masallıdan gələn səyyar “Asan 
xidmət” avtobusu artıq 5-ci dəfə Lerik 
şəhərində əhaliyə xidmət üçün buraya 
gəlib. Səyyar xidmət briqadası şəhərdə 
1200-ə yaxın vətəndaşa müxtəlif sahələr 
üzrə yardımçı olub, onların tələblərini 
yerinə yetirib. Daxili işlər, Ədliyyə 
nazirlikləri, Əmlak Məsələləri üzrə 
Dövlət komitəsi, Əmək və Əhalinin So-
sial Müdafiəsi Nazirliyi yanında Dövlət 
Sosial Müdafiə Fondu üzrə müxtəlif 
xidmətlər yerinə yetirilib. 

Prezident İlham Əliyevin həyata 
keçirdiyi uğurlu daxili və xarici siyasət 
nəticəsində ölkəmiz, bölgələrimiz, bax, 
beləcə, ildən-ilə inkişaf edir. Əhalinin 
rifah halı daha da yaxşılaşır. Lerikdə 
olduğu kimi.

Əli NƏCƏFXANLI,  
“Xalq qəzeti”nin bölgə müxbiri

Bölgə inkişafının Lerik nümunəsiBölgə inkişafının Lerik nümunəsi

Lerik özünün səfalı yay günlərini yaşayır. Məlum pandemiya 
çətinliklərinə baxmayaraq, ucqar bölgədə həyatın axarı səngiməyib. 
Burada gerçəkləşdirilən infrastruktur layihələri əhalinin rahat 
yaşayışının təminatına xidmət edir.  Dağlar diyarının sakinləri 2018-ci 
ilin oktyabrında Azərbaycan Respublikasının Prezidenti İlham Əliyevin 
rayona səfərini iftixarla xatırlayırlar. Dövlətimizin başçısı həmin gün 
“Lerik şəhərinin içməli su təchizatı sisteminin yenidən qurulması və ilk 
dəfə olaraq kanalizasiya şəbəkəsinin yaradılması” layihəsinin icrasının 
yekunlaşmasına həsr olunan mərasimdə iştirak edib.

Aşura tədbirləri onlayn 
formada da təbliğ edilə bilər

“Bildiyimiz kimi, dünyada qlobal pandemiya 
tüğyan etməkdədir. Ölkəmizdə də koronavirus 
infeksiyasının təhlükəsi hələ bitməmişdir. Bu 
baxımdan, müqəddəs məkanlar, kütləvi ziyarət 
yerləri qapanıb. Hətta hər il milyonlarla zəvvarın 
ziyarətə gəldiyi Kəbə evi koronavirus səbəbindən 
mömünləri qəbul edə bilməyib. Məscidlərin açıl-
ması ilə bağlı vətəndaşların narahatlığı anlaşılan-
dır. Lakin təcrübələr göstərir ki, ibadət evlərinin 
kütləvi ayinlər üçün açılması epidemioloji 
vəziyyətin pisləşməsinə gətirib çıxara bilər. Aydın 
məsələdir ki, Aşura ayinlərinin kütləvi şəkildə 
icrası ölkəmizdə vəziyyətin yenidən pisləşməsinə, 
karantin rejimininin daha da uzanmasına və ya 
yenidən sərtləşdirilməsinə səbəb ola bilər. Odur 
ki, bu vəziyyətdə ehtiyat tədbirlərinə əməl etmək 
başlıca şərtdir.”

Hacı Surxay bildirib ki, Kərbəlada Ərbəin 
yürüşləri də bu il olmayacaq. Bizi yalnız öz dini 
inanclarımız düşündürməməlidir, başqalarının da 
həyatları bizim üçün vacibdir. Onları da nəzərə 
almalıyıq. Dövlətimizin əlaqədar strukturlarının 
verdiyi qərarı əsas tutaraq biz qaydalara əməl edi-
rik. Aşura mərasiminin keçirilməsi üçün onlayn 
şəkildə təşkil ediləcək moizələr insanlara evdə 

 oturub dini mərasimdə iştirak etmək, xütbələrə, 
məzmunlu fikirlərə qulaq asmaq imkanı verir. Bu 
da Allahın müsəlmanlara verdiyi bir fürsətdir. 
Bundan yararlanmaq istəyən müsəlmanlar üçün 
gözəl bir şansdır. Allah bizə səbr etməyi də 
buyurub, səbr insana verilmiş ən ali duyğular-
dan biridir. Arzu edək ki, Uca Allah tezliklə bu 
bəlanı, bu böhrandan bütün dünyanı, o cümlədən 
Azərbaycanımızı xilas etsin.

S.Məmmədli əlavə edib ki, Aşura 
mərasimində savab qazanmaq da elə bu mərasimi 
mənalı təşkil etmək deməkdir. İmam  Hüseyn 
eşqi olan insanların evdə namaz qılması, sədəqə 
verməsi də Aşuranın missiyalarından biridir. 
Çünki Aşura dəyərlər məktəbidir. Bura şəhidlik, 
fədakarlıq, sadiqlik, cürət, comərdlik, Alla-
ha bağlılıq daxildir. Səmimi müsəlmanlar, bu 
keyfiyyətləri özündə birləşdirən insanlar həm 
də bu dəyərlərin daşıyıcılarıdır. Çünki Aşura 
məktəbi bizlərə səmimi olmağı, dəyərlərə bağlı 
olmağı ehtiva edir. Buna görə də ruhanilərin də 
bütün imkanlardan istifadə edərək, insanlara bu 
keyfiyyətləri aşılamalarını məsləhət görərdim.

Anar TURAN, “Xalq qəzeti”

Reallıq budur ki, Prezident İlham 
Əliyevin tapşırığı ilə ölkəmizdə infek-
siyanın kütləvi yayılmasının qarşısını 
almaq üçün qısa müddət ərzində ciddi 
önləyici tədbirlər görüldü, yeni modul 
xəstəxanalar inşa edildi. Yüz minlərlə 
imkansız ailəyə maddi yardımlar 
göstərildi və bu proses bu gün də 
davam edir. 

Azərbaycanın Birinci vitse-prezi-
denti Mehriban xanım Əliyeva bir ana, 
ailə başçısı kimi çox kövrək və səmimi 

sözlərlə bir neçə dəfə xalqa müraciət 
etdi. Dedi ki, Azərbaycan insanı üçün 
özgə dərdi olmur. Bu çətin mübarizədə 
səylərimizi mütləq birləşdirməliyik. 
Axı, biz birlikdə daha güclüyük!

Bəli, biz bir dövlət və millət ola-
raq, ən taleyüklü dönəmlərdə güc və 
səylərimiz birləşməyi bacardığımızı sü-
but etdik. Xalqımız gördü və bu gün də 
müşahidə edir ki, onun dövləti və lideri 
ən ağır və çətin məqamda belə onun ya-
nındadır. Bu gün hər birimizin qəlbində 
dərin inam hökm sürür ki, dövlətimizin, 
xalqımızın birgə səyləri ilə, inşallah, 
biz bu gözəgörünməz bəladan qurtula-
cağıq. Bunun üçün isə bundan sonra da 
hər birimizin məsuliyyətli olmağımız 
lazımdır. 

Ümumdünya Səhiyyə Təşkilatının 
(ÜST) rəhbərliyi dəfələrlə Azərbaycan 
dövlətinin bu istiqamətdə həyata 
keçirdiyi tədbirləri nümunə hesab edib. 
Yeri gəlmişkən, Azərbaycan hökuməti 

pandemiyadan ciddi zərər çəkən bir çox 
yaxın-uzaq ölkələrə tibbi dava-dərman 
və avadanlıqlarla təmənnasız yardım 
etmişdir. 

Hər bir müharibə sonda sülhlə bit-
diyi kimi, bəşəriyyətin COVID-19 adlı 
kabusa qarşı mübarizəsinin də qələbə 
ilə başa çatacağına ümid böyükdür. Yeri 
gəlmişkən, bu günlərdə ÜST rəhbərliyi 
son bir həftə ərzində Yer kürəsində 
pandemiyanın yayılma tempinin aşağı 
düşdüyünü göstərib.

Beynəlxalq qurumun ötən həftəyə 
aid hesabatında bildirilir ki, son 7 gün 
ərzində dünya üzrə 1,7 milyon yeni 
yoluxma və 39 min ölüm halı qeydə alı-
nıb. Bu isə öncəki həftə ilə müqayisədə 
yoluxmalarda 5, ölüm hallarında isə 
12 faiz azalma deməkdir. Cənub-Şərqi 
Asiya və Şərqi Aralıq dənizi regionları 
istisna olmaqla, dünyanın bütün regi-
onlarında yoluxma hallarında azalma 
müşahidə olunub.

Hesabatda sonra qeyd edilib ki, 
dünyada koronavirus pandemiya-
sından ən çox əziyyət çəkən ölkələr 
hələ də Amerika qitəsi ölkələridir. 
Yeni yoluxma hallarının yarısı və 
ölüm hallarının 62 faizi bu qitədəki 
ölkələrin payına düşür. Lakin öncəki 
həftə ilə müqayisədə yeni yoluxmalar 
11 faiz, ölüm halları isə 17 faiz aza-
lıb. Qeyd edək ki, hazırda dünyada 
koronavirusa yoluxanların sayı 23 
milyon, ölüm halları isə 800 mindən 
yuxarıdır. 

Azərbaycanda koronavirus-
la mübarizədə müsbət tendensiya 
müşahidə olunur. Belə ki, son bir ayda 
həm yoluxma, həm də ölüm halları-
nın sayı aşağı düşməkdədir. Təbbi ki, 
bütün bunlar görülən işlərin, çəkilən 
zəhmətin, edilən çağırışların və tətbiq 
olunan qadağaların hesabına qazanılıb. 

Bakı Tibb Universitetinin professo-
ru, tibb elmləri doktoru Anar Ağayev 
hesab edir ki, əgər Nazirlər Kabineti 
yanında operativ qərargah tərəfindən 
vaxtında sərtləşdirilmiş və xüsusi ka-
rantin rejimi, qadağalar, məhdudiyyətlər 
tətbiq edilməsəydi, həmçinin görülən 
saysız-hesabsız işlər, atılan addımlar ol-
masaydı, bu gün tamamilə arzulamadı-
ğımız, qətiyyən görmək istəmədiyimiz 
acı bir mənzərə ilə üz-üzə qalardıq. 

Lakin təəssüf ki, qanunlara etina-
sızlıq, biganəlik nümayiş etdirənlər də 

tapılır. “Optimist” Sosial Problemlərin 
Həllinə Yardım İctimai Birliyinin 
sədri Habil Niftalı düşünür ki, bu 
gün kimliyindən, tutduğu vəzifədən 
asılı  olmayaraq, hər bir Azərbaycan 
vətəndaşı karantin qaydalarına 
birmənalı şəkildə əməl etməlidir. 
Bu, bizim vətəndaşlıq borcumuz və 
vəzifəmizdir. Hamı qanun qarşısında 
bərabər, eyni hüquqlara malikdir.

Məlum olduğu kimi, bu il avqus-
tun 21-dən etibarən bütün müsəlman 
dünyasında olduğu kimi, Azərbaycanda 

da Məhərrəmlik ayı başlanıb. Bu dəfə 
Məhərrəmlik ayı koronavirus pandemi-
yası dövrünə təsadüf edib. Xatırladaq 
ki, əvvəlki illərdə ibadətlər, dualar 
məscidlərdə, kütləvi mərasimlərdə 
icra olunurdusa, hazırda pandemi-
ya səbəbindən kütləvi tədbirlərin 
keçirilməsi məhdudlaşdırılıb. 

Bunun səbəbi bəllidir. Belə ki, 
Məhərrəmlik ayında kütləvi dini 
tədbirlərin, ayinlərin keçirilməsi ölkədə 
yeni növ koronavirusla mübarizədə əldə 
edilmiş uğurlara zərbə vura, vəziyyətin 
yenidən pisləşməsinə, karantin rejimi-
nin daha da uzanmasına və ya yenidən 
sərtləşdirilməsinə səbəb ola bilər. 

Milli Məclisin Elm və Təhsil 
Komitəsinin üzvü, millət vəkili Ceyhun 
Məmmədov bildirib ki, insan sağ-
lamlığının qorunması dinimizin əsas 
şərtlərindən biri olduğundan və onun 
yerinə yetirilməsi ilə bağlı hər birimizin 

üzərinə böyük məsuliyyət düşdüyündən, 
karantin qaydalarına əməl etmək də hər 
birimizin vətəndaşlıq borcudur.

Milli Məclisin deputatı deyib: “Hər 
kəsə məlumdur ki, hazırda dünyanı 
bürüyən virus bütün sahələrdə problemlər 
yaratdığı kimi, dini mərasimlərin də 
keçirilməsinə müəyyən məhdudiyyətlər 
gətirmişdir. İnsanların kütləvi məkanlarda 
toplaşması virusun yayılmasına və 
yoluxmanın sürətlənməsinə səbəb olur. 
Bu cür məkanlarda əhalinin sağlam-
lığı üçün ciddi təhlükə var. Əhaliyə 

müraciət edərək, operativ qərargahın 
tövsiyələrinə ciddi şəkildə riayət etməyə 
çağırıram”. Cəbrayıl rayonundan olan 
el ağsaqqalı Hacı Oruc Quliyev isə 
bildirdi ki, bu il məhərrəmlikdə məscid 
və ziyarətgahlarda təziyə mərasimlərinin 
keçirilməməsi qərara alınıb. Biz din-
darlar da vətəndaşlarımızın həyat və 
sağlamlığı naminə hökumətimizin bu 
qərarına hörmətlə yanaşırıq. Bu çətin 
günlərdə hamı səbr və təmkin nümayiş 
etdirməlidir.

Sonda bir daha vurğulamaq 
istərdim. Hər qaranlıq gecənin bir 
aydın səhəri olur. Vəba, taun, ispan 
qripi, başqa dəhşətli epidemiyalar kimi, 
 COVID-19-da bəşər övladının ağlı, 
zəkası, əzmi qarşısında mütləq təslim 
olacaq. Ümid heç vaxt ölmür! 

Məsaim ABDULLAYEV, 
“Xalq qəzeti”

Kolumbiyada Abşeron və 
Naxçıvan adlı şəhərciklər 

Həmin şəxslərdən biri də hazırda Kolumbiyada ya-
şayan, oradakı “Azercol” tikinti şirkətinin qurucusu olan 
həmyerlimiz Şəhriyar Həsənlidir. Artıq 7 ildir, Kolum-
biyada yaşayan həmyerlimiz bu ölkədə təhsil alıb. O, 
Azərbaycanın regionlarının adlarını daşıyan layihələr 
həyata keçirir. Ş.Həsənli hazırda Kolumbiyada Naxçıvan və 
Abşeron adlı evlər kompleksi layihəsini reallaşdırır”.

Komitədən əlavə olunub ki, “Azercol” şirkəti 
Azərbaycanın məkan və şəhər adlarını Latın Amerikasına 
gətirmiş ilk şirkətdir.

Ş.Həsənli öz fəaliyyəti və ailəsi ilə bağlı müsahibə verib. 
Müsahibə bu günlərdə Diaspor TV-də yayımlanacaq.

“4 ildə ən çox məhsuldarlıq ötən il olmuş-
du. 9 qutu baramadan 400 kiloqram məhsul 
götürmüşdüm. Bu il isə daha məhsuldar 
oldu. Bu il eyni qutu baramadan 547 ki-
loqram ipək götürmüşük. Baramanı mənə 
dövlət sahibkarlığın inkişafı məqsədilə verib. 
Qalan işləri özüm edirəm. Baramanın yemi, 
saxlanma yeri və qulluğu özümüz edirik. 
Yəni öz ailə təsərrüfatımın yaranması üçün 
dövlət yardım etdi və təsərrüfatı qurdum. 
Baramanın saxlanmasına əlavə işçi qüvvəsi 
cəlb etmirik, ailə üzvlərimiz məşğul olur. Əldə 
olunan məhsulu da dövlət alır, ödəniş edir. 

Bir kiloqram məhsulu 5 manata satırıq”.
Sahibkar bildirir ki, bir qutuda 70 min 

barama qurdu olsa da, məhsuldarlığa qədər 
onlardan orta hesabla 50 mini qalır: “Hər 
barama qurdu isə təqribən 20 qram ipək 
istehsal edir. Təxminən bir qutudan 50-70 
kiloqrama qədər ipək götürmək olur. Məhsul 
ildə bir dəfə əldə edilir. Əldə edilən məhsulu 
təhvil verəndə subsidiyamızı alırıq”.

Sahibkar qeyd edib ki, barama qurd-
ları yalnız tut yarpağı ilə qidalanır: “Onun 
qidası vaxtında çatdırılmasa, məhsul vermir. 
Tut yarpağı təzə olmalıdır, qida tez-tez 
dəyişdirilməlidir və yarpaq köhnəlməməlidir”.

Kolumbiyada Naxçıvan və Abşeron adlı evlər 
kompleksi reallaşdırılır. Diasporla İş üzrə 
Dövlət Komitəsindən verilən məlumatda 

bildirilir ki, bu layihəni həyata keçirən şəxs 
uzun illərdir orada yaşan həmyerlilərimizdən 
biridir: “Diasporla İş üzrə Dövlət Komitəsinin 
son illər həyata keçirdiyi siyasətin ən mü-
hüm məqamlarından biri dünyada yaşayan 
azərbaycanlılarla əlaqələrin yaradılması və 
 onların cəmiyyətimizə təqdim olunmasıdır.

Azərbaycan COVİD-19-la mübarizədə 
adekvat tədbirlər görməyi bacarmışdır 

Ötən ilin sonlarından başlayaraq, bütün dünyanı qorxu və 
təşvişə salan yeni koronavirus infeksiyasının doğurduğu cid-
di təhlükə, təəssüf ki, hələ də tamamilə sovuşmayıb. Bir sıra 
ölkələrdə yoluxma halları artdığından yenidən sərt karantin 
qaydaları tətbiq etməyə başlayıblar. Planetimizdə COVID-19 
pandemiyası başlanan ilk günlərdən xalqımızın müdrik lideri 
Prezident İlham Əliyevin başçılığı ilə Azərbaycan dövləti və 
hökuməti təhlükənin miqyasını və mümkün fəsadlarını düz-
gün qiymətləndirdi, bu çətin problemin həlli ilə bağlı adekvat 
tədbirlər görməyə başladı. Zaman bu yanaşmanın düzgün oldu-
ğunu sübut etdi. 

Dini mərasimləri keçirməyəcəyik, lakin Aşu-
ranın, məhərrəm ayının fəlsəfəsini, dərslərini 
cəmiyyətə anlatmaq üçün imkanlar çərçivəsində 
hərəkət edəcəyik. Bu fikirləri İçərişəhər “Cümə” 
məscidinin axundu, Qafqaz Müsəlmanları İdarəsinin 
İçərişəhər üzrə səlahiyyətli nümayəndəsi Hacı 
Surxay Məmmədli bildirib. O deyib ki, pandemiya-
ya görə dünyanın demək olar ki, bütün müsəlman 
ölkələrində də dini mərasimlərin keçirilməməsinə 
qərar verilib:

Barama təsərrüfatlarında  
məhsuldarlıq yüksək olub

Azərbaycanda sahibkarlar bu il 
daha çox barama məhsulu əldə 
ediblər. Barama təsərrüfatı ilə 

məşğul olan sahibkar Vüsal Ədilzadə 
bildirib ki, artıq 4 ildir ki, Füzuli ra-
yonunda baramaçılıqla məşğul olur. 
Ötən illərlə müqayisədə bu il daha 
çox məhsul götürüb:

